
Як паведаміла “Рус-
ская служба новостей”, 
кіраўнік Беларусі суст-
рэўся з палкоўнікам ДРУ 
Уладзімірам Квачковым, 
тым самым, які патрапіў 
пад суд па абвінавачанні 
ў замаху на жыццё Ана-
толя Чубайса. Паводле 
інфармацыі РСН, рандэву 
адбылося ў абстаноўцы 
сакрэтнасці.

Неўзабаве  афіцыйныя  бе­
ларускія  крыніцы  абверглі 
звесткі пра сустрэчу Лукашэн­
кі з Квачковым. Кіраўнік прэзі­
дэнцкай  прэс­службы  Павел 
Лёгкі назваў інфармацыю РСН 
“чарговай вуткай”.

Цікава, аднак, тое, што гэ­
тая “вутка” ў любым разе ат­
рымалася  праўдападобнай 
—  Лукашэнка  вельмі  даўно 
праяўляе  сімпатыю  да  са­
мых  рэакцыйных  расійскіх 
колаў.  Таму  ніхто  не  здзівіў­
ся  паведамленню  пра  сус­
трэчу  кіраўніка  Беларусі  з 
чалавекам,  супраць  якога 
выстаўлена  абвінавачанне 
ў падрыхтоўцы тэрарыстыч­
нага акта.

Можна  верыць  ці  не  ве­
рыць  сцвярджэнням  аб  тым, 
што  насамрэч  Лукашэнка  і 
Квачкоў не перасякаліся, але 
ж  відавочна,  што  ў  Мінску 

палкоўніка  прымалі  вельмі 
гасцінна.  Інтэрв’ю  з  ім  над­
рукавала  ўрадавая  газета 
“Рэспубліка”.  Знаходзячыся 
ў  Беларусі,  Квачкоў  не  толь­
кі  хваліў  Лукашэнку,  але  і 
лаяў  напоўніцу  “акупацый­
ны  рэжым  Пуціна”,  ад  якога 
існуе  адно  выратаванне  — 
“рэвалюцыя”.  Таму  абставіны 
гэтага  візіту  наўрад  ці  пас­
прыялі паляпшэнню беларус­
ка­расійскіх адносін.

Потым  Мінск  наведаў 
кіраўнік  расійскай  кампар­
тыі  Генадзь  Зюганаў.  Цёплыя 
адносіны  з  ім  у  Аляксандра 
Лукашэнкі  ўсталяваліся  яшчэ 
тады,  калі  цяперашніх  дзе­
ячаў  расійскага  тандэма  на 
палітычнай  сцэне  яшчэ  не 

было.  “Старый  друг  Зюг”,  яс­
ная  справа,  значна  лепшы  за 
новых двух — Уладзіміра Пу­
ціна і Дзмітрыя Мядзведзева, 
хоць  не  так  даўно  кіраўнік 
Беларусі  і  іх  называў  сваімі 
сябрамі.

Праўда,  летам  Генадзь  Зю­
ганаў таксама меў прэтэнзіі да 
Аляксандра Лукашэнкі з наго­
ды  кантактаў  таго  з  прэзідэн­
там Грузіі Міхаілам Саакашвілі, 
у  якога,  паводле  старшыні 
КПРФ, “рукі па локаць у крыві”. 
Але лідар расійскіх камуністаў 
з уласцівай яму прынцыповас­
цю падчас сустрэчы з кіраўні­
ком Беларусі пра гэты “варты 
жалю” факт не згадаў.

КОЛЬКІ КАШТУЕ
“ЛІСТАПАД”?

“ПАЦЁМКІНСКІЯ
ВЁСКІ”

КІКАБІДЗЭ 
ВЫБІРАЕ  
БЕЛАРУСЬ

ЯРМОШЫНУ 
СХАПІЛІ  
ЗА ЯЗЫК

Старшыня ЦВК: “Ніхто 
з прадстаўнікоў штабоў 
не выказваў прэтэнзій на-
конт формы правядзення 
тэлевізійных дэбатаў”. 
Апазіцыя: “Мы асабіс-
та заяўлялі Ярмошынай 
аб неабходнасці дэбатаў 
ужывую”.

Старшыня  ЦВК  Лідзія 
Ярмошына  заявіла  на 
прэс­канферэнцыі 1 ліста­
пада,  што  пакуль  “ніхто  з 
кандыдатаў  і  прадстаўні­
коў  штабоў  не  выказваў 
адкрыта  прэтэнзій  на­
конт  формы  правядзення 
тэлевізійных  дэбатаў”. 
Нагадаем,  што  іх  плануец­
ца  паказваць  у  запісе.  Па 
словах  Лідзіі  Ярмошынай, 
БТ прасцей праводзіць дэ­
баты ў такой форме.

“НН”  пацікавілася  ў 
кіраўнікоў  ініцыятыўных 
груп  некаторых  кандыда­
таў, ці насамрэч яны згодны 
з  правядзеннем  дэбатаў  у 
запісе.  Аказалася,  што  гэта 
зусім не так.

Аляксей  Янукевіч, 
кіраўнік  перадвыбарнага 
штаба  Рыгора  Кастусёва, 
сказаў “Нашай Ніве”, што за­
піс дэбатаў — “гэта смешная 
прапанова”.  “Мы  неаднара­
зова  заяўлялі  публічна,  што 
дэбаты  трэба  праводзіць  у 
жывым  эфіры.  Запіс  дэбатаў 
—  гэта  рэжысура  неабход­
най карцінкі”,  — заявіў спа­
дар Янукевіч.

Такой думкі трымаецца і 
кіраўнік  ініцыятыўнай  гру­
пы кандыдата ад БХД Павел 
Севярынец:  “Запіс  —  гэта 
цырк.  Мы  разглядаем  маг­
чымасць  удзелу  ў  дэбатах 
толькі  ў  тым  выпадку,  калі 
гэта  будуць  дэбаты  ў  жы­
вым эфіры, з удзелам Лука­
шэнкі”.

АЛЕСЬ ПІЛЕЦКІ

 ПАДЗЕЯ

ФАРБАВАЦЬ 
ДЫК  

ФАРБАВАЦЬ!

СТАР. 7 

Заканчэнне на стар. 5

БЕЛАРУСКАЯ ГАЗЕТА

“СТАРЫЙ ДРУГ ЗЮГ  
ЛУЧШЕ НОВЫХ ДВУХ”

 “Жывы” дзённік успрымаецца не ўсімі аднолькава

Пару тыдняў на беларуска-расійскім фронце 
панавала зацішша. Аднак Аляксандр Лукашэнка 
не вытрываў ды зноў пачаў правакаваць Крэмль.

ПАВАЛ ДАНЭЙКА, ЭКАНАМІСТ: 

«ГЭТА АДБЫВАЕЦЦА НЕ ТОЛЬКІ Ў БЕЛАРУСІ».
— У любой краіне існуе палітыка­дзелавы цыкл, з пункта пог­

ляду будучай інфляцыі і ўсіх іншых рэчаў: перад выбарамі траця­
ць на павышэнне ўзроўню жыцця, пасля выбараў — на рэструк­
турызацыю эканомікі. Калі вы думаеце, што такая  “хрэнацень” 
існуе толькі ў Беларусі, то гэта не так. У любой еўрапейскай краі­
не так адбываецца. Нават Абама спрабаваў так рабіць...

СЯРГЕЙ НІКІЦЕНКА, ПРАДПРЫМАЛЬНІК: 

«ХАЙ БЮДЖЭТНІКІ КРЫХУ ПАД'ЯДУЦЬ».
— Жыццё не стане ад гэтага лепшым. Мы ў нашых дзетак “пра­

елі” ўжо дваццаць гадоў жыцця, каб яны аддавалі нашы даўгі. Хай 
аддаюць яшчэ годзік сваёй будучыні. Нават калі заробак бюджэт­
нікам падняць у тры разы, жыццё ад гэтага не палепшыцца. У нас 
паўкраіны  бюджэтнікаў.  І  што,  мы  сталі  больш  зарабляць?  Наш 
бюджэт так афігенна папоўніўся? Не. Я, вядома, вельмі рады, што 
нейкая  настаўніца  купіць  сабе  на  кілаграм  каўбасы  больш.  Гэта 
не  можа  не  радаваць,  што  нарэшце  бюджэтнікі  разок  паядуць 
ад пуза. Але тое, што каўбаса, якую яны з'ядуць, куплена за мае 
грошы, мяне не радуе. Каўбасы больш не стала. І рэальны сектар 
проста спансіраваў гэты аднадзённы пір. Гэта ўсё пераразмерка­
ванне  каўбасы  і  не  мае  адносін  да  эканомікі.  Гэта  Савецкі  Саюз 
узору 1952 года, калі ўсё вырашае адзін чалавек.

ВОЛЬГА ЦЯРЭШЧАНКА, БАРДЭСА, НАСТАЎНІЦА (ГРОДНА): 

«ДЗЯРЖАВУ НЕ АБДУРЫШ».
— Не веру, бо дзяржаву не абдурыш. Дзяржава ніколі не ра­

біла  сабе  ва  ўрон.  Усе  павышэнні  азначаюць  нашы  паніжэнні. 
Пра гэта гаворыць перыяд з 90­х гадоў і па сённяшні дзень. Ёсць 
шмат дакументаў, якія сведчаць пра тое, што проста мае месца 
здзек  з  пенсіянераў.  Адзначаецца  паніжэнне  ўзроўню  жыцця  і 
апусканне людзей ніжэй калена.

ТАЦЦЯНА РАЎКОВІЧ, МАЦІ ТРАІХ ДЗЯЦЕЙ (ГОМЕЛЬ): 

«НАС АДВУЧВАЮЦЬ ДУМАЦЬ».
— Тут галоўнае — адносіны чалавека да жыцця, а не ягоны ка­

шалёк. А калі казаць пра нейкі матэрыяльны дабрабыт, дык нам 
да  яго  вельмі  далёка,  пры  любых  павышэннях  зарплаты.  Такімі 
падарункамі ўлада намагаецца ўсыпіць нашу пільнасць. Здаецца, 
падкінулі,  і  мы  павінны  быць  удзячнымі.  Ну  падымуць  на  нейкі 

працэнт, і што? На гэта можна ўтрымліваць дзяцей? Харчавацца, 
апранаць, аплачваць кватэру? Бедныя застаюцца беднымі. Разум­
ным  людзям  усё  зразумела.  Іншая  справа,  што  людзі  не  хочуць 
думаць. Ім так зручней. Мы ўжо колькі разоў усё гэта праходзілі 
— пасля падобных павышэнняў жыццё толькі пагаршаецца.

СЯРГЕЙ ХАРЭЎСКІ, МАСТАЦТВАЗНАЎЦА: 

«ГЭТА ТОЛЬКІ НЯПОЎНАЯ КАМПЕНСАЦЫЯ АПОШНЯГА 
ПАВЫШЭННЯ ЦЭН».

— Жыццё не палепшыцца, бо 20 адсоткаў надбавак да зароб­
каў бюджэтнікаў — гэта не што іншае, як індэксацыя за тое па­
вышэнне коштаў і зніжэнне пакупніцкай здольнасці, якія мы на­
зіралі апошні год. Варта толькі параўнаць курс еўра з тым, якім 
ён  быў  пяць  месяцаў  назад.  Варта  параўнаць  кошты  на  алей, 
мяса,  садавіну,  агародніну.  Некаторыя  харчовыя  тавары  сталі 
даражэйшымі на 50 ці 70 адсоткаў. Я ўжо не кажу пра тое, што 
для абсалютнай большасці беларусаў стала недаступнай мэбля. 
Новая мэбля ператвараецца ў прадмет раскошы. І гэтыя 20 пра­
цэнтаў ёсць спробай нівеліраваць наступствы росту цэн, які мы 
назіраем.  І не больш. Гэта мізэр. Ясна, што такія мізэрныя над­
баўкі да заробку маладых спецыялістаў апошнімі ўспрымаюцца 
як здзек і насмешка. За гэты год розніца ў даходах паміж ніжэ­
йшымі слаямі і даходамі чынавенства стала проста непрыстой­
най. І калі людзі бачаць фасады віл на Цнянцы ці ў Сляпянцы, то 
няўжо ўлада думае, што гэтымі 20­цю адсоткамі яна нешта да­
дасць? Паглядзім, якім будзе традыцыйны скачок калядных кош­
таў. У адрозненне ад усяго свету, наш дзяржаўны гандаль хоча 
максімальна зарабіць на гэтым свяце. І што цікава: пасля Каляд 
гэтыя павышаныя дзяржгандлем кошты ніколі не зніжаюцца.

ВЕРАНІКА, СТУДЭНТКА: 

«ГЭТА МЁРТВАМУ ПРЫПАРКА».
— Давайце падлічым, колькі каштаваў кілаграм мяса і коль­

кі  каштавала  бутэлька  алею  год  назад  і  сёння.  І  што  мне  гэтае 
павышэнне? Як мёртваму прыпарка. Што можна зараз купіць за 
гэтыя капейкі? А давайце падлічым кошты на мабільную сувязь, 
якія ў нас толькі растуць. І няма абяцаных зніжэнняў коштаў на 
інтэрнэт. Чым больш яны будуць такім чынам нешта павышаць, 
тым больш народ будзе шалець. Як весці актыўны лад жыцця на 
сённяшнюю стыпендыю?

З першага лістапада ў Беларусі павысіліся працоўныя 
пенсіі, тарыфная стаўка першага разраду, мінімальная за-
рплата, бюджэт пражытачнага мінімуму, а таксама ўвед-
зены новыя карэктуючыя каэфіцыенты да тарыфных 
ставак бюджэтнікаў. Пра гэта паведамілі ў Міністэрстве 
працы і сацыяльнай абароны.

Пры гэтым неймавернымі тэмпамі расце адмоўнае сальда 
знешняга гандлю таварамі. Па выніках 9 месяцаў 2010 года ра­
боты беларускай эканомікі адмоўнае сальда знешняга гандлю 
таварамі  дасягнула  велічыні  5982,6  млн  USD  супраць  5028,6 
млн USD за аналагічны перыяд 2009 года, паведамляе Белстат. 
У верасні адмоўнае сальда склала 989 млн USD (супраць 812,5 
млн USD у жніўні, 691,1 млн USD у ліпені, 787,6 млн USD у чэр­
вені, 659,1 млн USD у маі, 827 млн USD у красавіку, 767,3 млн 
USD у сакавіку, 440,5 млн USD у лютым і 28,5 млн USD у студзені 
2010 года).

 ДА ВЕДАМА

ЦІ ВЕРЫЦЕ ВЫ, ШТО ЗАЎТРА 
ЗАЖЫВЕЦЕ ЛЕПШ?

У нас не шмат аптымістаў наконт свайго заўтра

У Бабруйску ўлады вырашылі дэман-
ціраваць бюст Леніна. На яго рэстаўра-
цыю не стае сродкаў. Акрамя таго, ён не 
мае мастацкай вартасці.

Пакуль  бюст  застаецца  на  сваім  ранейшым 
месцы — каля ўвахода ў бабруйскі філіял Бела­
рускага  дзяржаўнага  эканамічнага  ўніверсітэ­
та. Раней у гэтым будынку па вуліцы Савецкай 
месціўся гарнізонны Дом афіцэраў. Яго абавяз­
ковым  атрыбутам  і  быў  бюст  Леніна.  Цяпер  з 
яго асыпаюцца тынк і фарба.

“Камісіяй прызнана, што ён ужо не падлягае 
рэстаўрацыі.  Дадзена  заданне  знесці  яго.  Для 
рэстаўрацыі  трэба  шмат  грошай.  Такіх  бюстаў 
і помнікаў у нас у горадзе хапае”, — паведамілі 
ў аддзеле ідэалагічнай працы Ленінскага раёна 
Бабруйска.

Тое,  што  бюст  правадыра  пралетарыята  не 
патрэбен Бабруйску як каштоўнасць, давялі ка­
місіі ў аддзеле архітэктуры гарвыканкама.

“Гэта  тыпавое  рашэнне,  якое  не  ўяўляе 
сабой  нейкай  гістарычнай  каштоўнасці.  У  са­
вецкія  часы  гэтае  тыпавое  рашэнне  было  па­
пулярным чамусьці ў ваенных”, — зазначыў на­
чальнік аддзела архітэктуры Сяргей Лявонаў.

Канкрэтная  дата  дэмантажу  пакуль  не  на­
зываецца.  Пляцоўку  перад  уваходам  у  наву­
чальную  ўстанову  прыводзяць  у  парадак.  Для 
паскарэння  працэсу  зносу  бюста  кіраўніцтва 
філіяла не мае тэхнічных сродкаў. “Ён жа цяж­
кі. Гэта ж не тое, што ўзяў  і зняў яго акуратна. 
Патрэбны нейкія краны, трактары, пагрузчыкі. 
І зноў жа: як яго здымаць? Не накінеш жа яму 
сіло  на  шыю  і  не  падымеш”,  —  наракае  прад­
стаўнік адміністрацыі навучальнай установы.

У Бабруйску 12 помнікаў Леніну.
За апошняе дзесяцігоддзе іх колькасць ска­

рацілася  амаль  напалову,  зазначае  мясцовы 
палітык Алесь Чыгір.

“Некаторыя  проста  прыходзяць  у  заняпад. 
Некаторыя прыбіраюць адмыслова. Вось пом­
нік,  які  знаходзіўся  насупраць  адміністрацыі 
Ленінскага  раёна,  прыбралі,  бо  стаяў  ён  на­
супраць  царквы.  “Самага  галоўнага”  Леніна 
апусцілі  падчас  “Дажынак”  да  зямлі,  на  2—2,5 
метра.  Цяпер  ён  выглядае  на  плошчы  даволі 
пагрозліва.  Ён  адзіны,  які  ахоўваецца  дзяржа­
вай”, — распавёў Чыгір.

У  Бабруйску  таксама  ёсць  завод  імя  Лені­
на,  а  ў  Бабруйскім  раёне  —  санаторый  імя 
Леніна.

У  Магілёўскай  вобласці  ёсць  два  райцэн­
тры,  якія  наогул  не  маюць  помнікаў  Леніну: 
гэта недалёкі ад Бабруйска Глуск і старажытны 
Мсціслаў (там замест Леніна ўсталявалі помнік 
асветніку Пятру Мсціслаўцу).

БЕЛАПАН

Матэрыялы  справы,  завед­
зенай  паводле  артыкулаў  аб 
парушэнні  правіл  вытворча­
тэхнічнай  дысцыпліны  і  бяс­
пекі на выбухованебяспечных 
прадпрыемствах,  перададзе­
ны  ў  Генпракуратуру  з  праку­
ратуры  Брэсцкай  вобласці, 
якая дагэтуль праводзіла рас­
следаванне.

Начальнік  аддзела  інфар­
мацыі  і  сувязей  з  грамадс­
касцю  Генпракуратуры  Пётр 
Кісялёў  паведаміў  БелаПАНу, 
што  25  кастрычніка  на  месца 
здарэння  выязджала  брыгада 
следчых  Генеральнай  праку­
ратуры,  а  таксама  спецыяліс­
ты­выбухатэхнікі  МУС.  Яны 
ўдзельнічалі  ва  ўсіх  следчых 
мерапрыемствах, аглядзе мес­
ца здарэння.

Паводле даных Міністэрс­
тва  надзвычайных  сітуацый, 
магчымая  прычына  здарэн­
ня  —  "выбух  драўнянага 
пылу  ў  выніку  парушэння 
рэжыму эксплуатацыі абста­
лявання".

У Савеце бяспекі Беларусі 
створана  камісія  па  рассле­
даванні  прычын  здарэння, 
якая  15  лістапада  павінна 
далажыць аб выніках рассле­
давання.

Уласную камісію па рассле­
даванні прычын трагедыі ства­
рыла  і  кіраўніцтва  кампаніі 
"Пінскдрэў".

Выбух у цэху ДВП канцэрна 
"Пінскдрэў"  адбыўся  25  каст­
рычніка.  Загінулі  14  чалавек. 
Шасцёра  ў  цяжкім  стане  за­
стаюцца  ў  шпіталях  Брэста  і 
Мінска.

3 лістапада свае спачуван­
ні  выказаў  Аляксандр  Лука­
шэнка.  Аднак  нацыянальная 
жалоба ў Беларусі не абвеш­
чана.  Толькі  ў  Брэсцкай  воб­
ласці.

РАДЫЁ СВАБОДА

Сродкам  масавай  інфарма­
цыі паказалі толькі абмен кам­
пліментамі  паміж  Лукашэнкам 
і  Зюганавым,  аднак  наўрад  ці 
гэта было галоўнай мэтай суст­
рэчы. Хутчэй за ўсё, за зачыне­
нымі  дзвярыма  старыя  сябры 
абмяркоўвалі тое, як актывіза­
ваць  пралукашэнкаўскае  лобі 
ў  Расіі,  дзейнасць  якога  апош­
нім  часам  зрабілася  значна 
менш эфектыўнай. І хаця Зюга­
наў  з’яўляецца  фігурай,  якую 
цалкам кантралююць расійскія 
ўлады, ягоная сустрэча з Лука­
шэнкам ізноў жа папулярнасці 

апошняму ў вачах Пуціна­Мяд­
зведзева не дабавіла.

Аднак  найбольшы  рэза­
нанс  атрымаў  чарговы  вы­
пад  кіраўніка  Беларусі  на 
адрас  прэзідэнта  РФ.  Самае 
смешнае,  што  не  стрымаў­
ся  Лукашэнка  на  нарадзе, 
прысвечанай...  анкалагічным 
захворванням.  Ад  барацьбы 
з  імі  ён  імкліва  перайшоў  да 
праблемы інтэрнэту.

—  Як  забараніць  Залуцка­
му  (прафесар, які ўдзельнічаў 
у  нарадзе  —  В.С.)  пайсці  на 
сайт прэзідэнта Расіі, блогера, 
і  прачытаць  бруд  у  адносінах 
да  яго  беларускага  калегі?  — 
рытарычна  запытаўся  Лука­

шэнка. — Ніхто не забароніць!
Расійскія  СМІ  адразу  ад­

гукнуліся  на  гэта  загалоўкамі 
кшталту  “Лукашенко  назвал 
видеообращение  президен­
та  РФ  “грязью  блогера  Мед­
ведева”.  Ізноў  жа  можна  не 
сумнявацца, што гэты выбрык 
не  застаўся  незаўважаным  у 
Крамлі.

Цікава,  што  апошнім  ча­
сам  Лукашэнка  паводзіў  сябе 
ў  дачыненні  да  расійскага 
кіраўніцтва  досыць  ціхенька, 
намякаючы  на  гатоўнасць 
да  прымірэння.  Аднак  выт­
рымкі  ў  яго  хапіла  ненадоўга. 
Між  іншым,  крытычная  маса 
ў  адносінах  паміж  расійскім 
тандэмам  і  Лукашэнкам  ужо 
назбіралася.  І  калі  ад  чар­
говай  іскры  яна  выбухне,  ні 
Уладзімір  Квачкоў,  ні  Генадзь 
Зюганаў беларускага сябра не 
ўратуюць.

ВАЛЯНЦІН СЫЧ

Заканчэнне.   
Пачатак на стар. 1

“СТАРЫЙ ДРУГ ЗЮГ  
ЛУЧШЕ НОВЫХ ДВУХ”

Генеральная 
пракуратура Беларусі 
прыняла да выканання 
крымінальную справу па 
факце выбуху на заводзе 
"Пінскдрэў-ДСП".

ЗОЙМЕЦЦА 
ПРАКУ- 
РАТУРА

У БАБРУЙСКУ ДЭМАНЦІРУЮЦЬ 
БЮСТ ЛЕНІНА

На сустрэчы з міністрамі 
замежных спраў Германіі 
і Польшчы Уладзімір 
Някляеў запатрабаваў 
гарантый бяспечнага 
вяртання на радзіму палі-
тычных эмігрантаў.

Лідар  грамадзянскай  кам­
паніі  "Гавары  праўду"  Улад­
зімір Някляеў у інтэрв’ю Радыё 
Свабода  пракаментаваў  свой 
зварот  да  міністра  замежных 
спраў  Германіі  Гіда  Вестэрвэ­
ле  і  міністра  замежных  спраў 
Польшчы Радаслава Сікорска­
га, якія наведалі Мінск і сустр­
эліся з прэтэндэнтамі на паса­
ду прэзідэнта Беларусі.

Някляеў:  “Ува  мне  асабіс­
та  ўсё  больш  выспявае  пе­
ракананне,  што  мы  на  гэтых 
выбарах  насамрэч  здолеем 
перамагчы. Дзеля гэтага трэба 
гуртавацца, дзеля гэтага трэба 
выкарыстоўваць  усе  спосабы, 
каб узмацніць наш супраціў іс­
нуючаму рэжыму. Рыхтуючыся 
да сустрэчы з міністрам замеж­

ных спраў Германіі  і міністрам 
замежных  спраў  Польшчы,  я 
падумаў,  што  гэта  добрая  на­
года  паставіць  перад  імі  пы­
танне, пра якое я доўга думаў, 
аднак не знаходзіў магчымасці 

і  месца,  каб  яго  задаць,  —  аб 
вяртанні  нашых  палітычных 
эмігрантаў  на  радзіму.  Гэта 
было  б  вельмі  добра  напярэ­
дадні выбараў. І найперш — аб 
вяртанні знакавых асоб, у пры­

ватнасці,  Зянона  Станіслававі­
ча  Пазьняка  і  Сямёна  Шарэц­
кага.  Канешне,  і  некаторых 
іншых — усіх, хто на сённяшні 
дзень павінен быць у Беларусі, 
там,  дзе  сёння  ён  найбольш 
спатрэбіцца  народу  і  Айчыне. 
Таму я і звярнуўся да міністраў, 
якія  прыехалі  з  пасланнем  да 
Лукашэнкі ад Еўрасаюза, з про­
сьбай скарыстаць усе ўплывы, 
усе  свае  магчымасці  дзеля 
таго,  каб  забяспечыць  поўныя 
гарантыі  ад  імя  Лукашэнкі  ў 
выпадку  вяртання  названых 
мной асоб на радзіму. Калі гэта 
адбудзецца, думаю, гэта ўзмоц­
ніць нашы пазіцыі, і нашы над­
зеі на тое, што мы пераможам, 
пачнуць  набываць  рэальныя 
абрысы”.

Старшыня  Беларускага  на­
роднага  фронту  Зянон  Пазь­
няк выехаў з Беларусі ў траўні 
1996 года, у тым жа месяцы ў 
незалежнай  прэсе  з’явілася 
інфармацыя пра загад памеж­
ным  войскам  Беларусі  затры­
маць  яго  ў  выпадку  ўезду  на 
тэрыторыю  краіны  альбо  вы­
езду. У жніўні 1996 года Пазь­
няк  атрымаў  палітычны  пры­
тулак у ЗША.

Старшыня  Вярхоўнага  Са­
вета  Беларусі  13­га  склікання 
Сямён  Шарэцкі  ў  ліпені  1999 
года выехаў у Літву, пазней — 
у ЗША, дзе ў 2001 годзе атры­
маў палітычны прытулак.

СЯРГЕЙ НАВУМЧЫК

ПАЗЬНЯКА І ШАРЭЦКАГА –  
НА РАДЗІМУ!

Палажэнні справаздачы 
Сусветнага банка “Вядзенне 
бізнесу-2011” аб тым, што 
Беларусь увайшла ў дзясятку 
краін свету, якія найбольш 
палепшылі ўмовы для вяд-
зення бізнесу, мы папрасілі 
пракаментаваць незалежных 
беларускіх эканамістаў і 
бізнесоўцаў.

Эканаміст  Сяргей Чалы 
звяртае  ўвагу  на  тое,  што  ў 
справаздачы  эксперты  Сус­
ветнага  банка  бяруць  пад 
увагу крокі ўрада па лібералі­
зацыі бізнесу за пяць апошніх 
гадоў, тым самым ухваляючы 
ранейшыя  дзеянні  ўлад.  Але, 
на  думку  спадара  Чалага,  за 
апошні  год  нічога  істотнага 
для  паляпшэння  бізнес­клі­
мату  ў  Беларусі  зроблена 
не  было,  хіба  што  скасавалі 
ліцэнзаванне  асобных  відаў 
дзейнасці:

"Усё,  што  можна  было  зра­
біць  лёгкага  для  таго,  каб  па­

лепшыць  пазіцыі  ў  рэйтынгу, 
нашы ўлады ўжо зрабілі. А што 
да асноўных двух параметраў, 
па  якіх  у  нас  было  кепска, 
—  складанасць  падатковай 
сістэмы,  па  якой  мы  займаем 
апошнія  месцы,  і  ўмовы  для 
вядзення  замежнага  гандлю, 
—  то  па  іх  нічога  новага  не 
зроблена".

Калі  ўрад  Беларусі  хоча 
сапраўды  аблягчыць  умовы 
для  вядзення  бізнесу,  Сяргей 
Чалы рэкамендуе перш за ўсё 
спрасціць падатковую сістэму 
і зменшыць самі падаткі.

Патэнцыяльны  кандыдат 
на  пасаду  прэзідэнта  экана­
міст  Яраслаў  Раманчук  такса­
ма  кажа  пра  хібнасць  мета­
далогіі  экспертаў  Сусветнага 
банка:

"У  метадалогіі  Сусветнага 
банка  няма  такіх  паказчы­
каў,  як  свабода  цэн  і  абарона 

права  ўласнасці,  што  вельмі 
важна.  У  нас,  сапраўды,  за  11 
месяцаў  нават  дырэктыву  аб 
лібералізацыі не прынялі. Гэта 
сведчыць аб тым, што калі Сус­
ветны  банк  і  адзначыў  нейкі 
прагрэс,  то  толькі  па  пэўных 
працэдурах, якія прынцыпова 
не акрэсліваюць якасць дзела­
вога клімату ў нашай краіне".

На  думку  Яраслава  Раман­
чука,  існуючы  праект  дырэк­
тывы  аб  лібералізацыі  такса­
ма  не  дае  спадзяванняў  на 
прагрэс,  бо  ён,  па  сутнасці, 
прапаноўвае  захаванне  пла­
навай эканомікі на бліжэйшыя 
4 гады.

Мінскі  прадпрымальнік 
Юры  Данькоў,  уладальнік 
“Данькоў­клуба”,  бачыць  пэў­
нае  паляпшэнне  ва  ўмовах 
вядзення бізнесу ў Беларусі:

"Праверак стала менш, ска­
жу  шчыра.  Што  датычыць  да­

кументацыі і справаздачнасці, 
то таксама не скажу, што зараз 
бухгалтары  надта  скардзяцца 
на гэта".

Абяцанкі  ўлад  пра  далей­
шую  лібералізацыю  спадар 
Данькоў успрымае скептычна. 
“З 1 студзеня лібералізуюць, а 
пазней  скасуюць”,  —  мяркуе 
ён:

"Незразумелая  сітуацыя: 
раней  былі  "вашывыя  камер­
санты",  а  раптам  ім  свабода 
—  ліцэнзій  не  трэба…  Людзі 
ў турмы трапілі за неліцэнзій­
ную  дзейнасць,  грошы  стра­
цілі праз штрафныя санкцыі, а 
тут  выяўляецца,  што  гэта  ўжо 
не трэба з наступнага года. Ра­
ней трэба было, а заўтра што? 
Выбачайце,  скажуць,  тут  нам 
напісалі,  што  кепска,  давайце 
ўсё  скасуем  і  вернем  раней­
шыя парадкі?"

ВАЛЕР КАЛІНОЎСКІ

"РАНЕЙ ТРЭБА БЫЛО..."

Пазьняк на Радзіму вяртацца не хоча 

З 5 па 12 лістапада ў Мінс-
ку пройдзе 17-ты Мінскі 
міжнародны кінафесты-
валь “Лістапад”.

Цырымонія адкрыцця стар­
туе 5 лістапада ў 19 гадзін у Вя­
лікай  зале  Палаца  Рэспублікі. 
З 18.20 да 18.40 па дывановай 
дарожцы да Палаца Рэспублікі 
будуць  дэфіліраваць  госці  і 
зоркі фестывалю.

Пераможцу  “Лістапада” 
ўпершыню  вызначыць  пра­
фесійнае журы.

На  сайце  Міністэрства 
культуры  Беларусі  таксама 
паведамляецца, што білеты на 
“Лістапад”  трапілі  ў  продаж. 
Аднак  аб  тым,  у  якую  капееч­
ку ўляціць гэты фэст беларус­
кім  падаткаплацельшчыкам, 
ні  слова.  Тыя,  хто  працуе  ў 
прэс­цэнтры  кінафестывалю, 
ад фінансавых патанняў адма­
хваюцца. “Напішыце лепш пра 
цудоўную  праграму  фэсту”, 
—  кажуць  дзяўчынкі  з  прэс­
службы.

КІКАБІДЗЭ НАВЕДАЕ 
ГОМЕЛЬ

Большасць  гасцей,  запро­
шаных  на  фестываль,  будуць 
жыць у гатэлі “Юбілейны”. 
Арганізатары  фестывалю  па­
куль кажуць, што ніхто з зорак 
нейкіх  асаблівых  патрабава­
няў  —  целаахоўніка,  спецме­
ню ці павышаны ганарар — не 
вылучаў.

На  адкрыццё  “Лістапада” 
павінна прыехаць нямала гас­
цей. Адзін з іх — спявак, сцэна­
рыст і рэжысёр Вахтанг Кіка-
бідзэ.  Як  ужо  паведамлялася, 
акцёр стаў персонай нон гра­
та для Расіі, пасля таго як рэз­
ка скрытыкаваў увод расійскіх 
войскаў  у  Паўднёвую  Асецію 
і  Абхазію  ў  2008  годзе.  Пасля 
расійска­грузінскага  канф­
лікту  Кікабідзэ  адмяніў  свае 
юбілейныя  канцэрты  ў  Расіі. 
Паводле  слоў  тых,  хто  будзе 
падчас  фэсту  суправаджаць 

зорак, на наступны дзень пас­
ля  адкрыцця  фэсту  Кікабідзе 
на  адзін  дзень  паедзе  ў  Го­
мель, адтуль вернецца ў Мінск 
і  паляціць  на  радзіму.  Не  вы­
ключана, што Вахтанг Кікабід­
зэ дасць прэс­канферэнцыю ў 
Мінску.

Народная  артыстка  Са­
вецкага  Саюза  Людміла Гур-
чанка  падчас  фестывалю 
“Лістапад”  прэзентуе  фільм 
“Пярэстыя прыцемкі”, рэжысё­
рам, прадзюсарам і суаўтарам 
сцэнарыя якога з’яўляецца.

Варта адзначыць, што Люд­
міла  Маркаўна  едзе  ў  Мінск 
напярэдадні свайго 75­годдзя. 
Не  выключана,  што  менавіта 
яна  атрымае  адзін  з  прызоў, 
якія ўручае падчас “Лістапада” 
А.Лукашэнка.

РАКУРС

КАБ АЛЯКСАНДР 
РЫГОРАВІЧ ВЫЙШАЎ 
УВЕСЬ У БЕЛЫМ…

Вядомы беларускі кі-
нарэжысёр Юрый Хашча-
вацкі лічыць, што цяперашні 
кінафестываль “Лістапад” 
абавязкова будуць выкарыс-
тоўваць для таго, каб чарго-
вы раз прапіярыць дзеючага 
кіраўніка дзяржавы.

—  Шчыра  кажучы,  у  мяне 
дваістае стаўленне да Мінска­
га  міжнароднага  кінафесты­
валю  “Лістапад”,  —  гаворыць 
Юрый Іосіфавіч. — Там іншым 
разам  паказваюць  выдатныя 
фільмы,  туды  прыязджаюць 
добрыя  акцёры  і  рэжысё­
ры,  некаторыя,  дарэчы, 
з’яўляюцца  маімі  сябрамі.  А 
з  іншага  боку…  Я  добра  ра­
зумею,  што  гэты  фестываль 

ладзіцца ў тым ліку і для таго, 
каб Аляксандр Рыгоравіч вый­
шаў на сцэну, як кажуць, увесь 
у  белым,  і  ўручыў  некаму  ад 
свайго  імя  прэмію  ці  прыз. 
Гэта  мяне  бянтэжыць,  бо  я 
не  люблю,  калі  нашы  (альбо 
чужыя)  кінадасягненні  выка­
рыстоўваюць  для  таго,  каб 
распіярыць  чарговага  аўта­
кратычнага  кіраўніка.  Мне  ад 
гэтага агідна.

— Але ж не ўсе, магчыма, 
бачаць на фестывалі толькі 
Лукашэнку. Для некага гэта 
мерапрыемства без усяля-
кага палітычнага падтэкс-
ту…

—  Вы  дарэмна  думаеце, 
што людзі не заўважаюць гэ­
тага  падтэксту.  Мой  апошні 
фільм  называецца  “Лабата­
мія”.  Гэта  спроба  распавес­
ці  аб  тым,  як  працуе  прапа­
гандысцкая  машына  ў  Расіі. 
Але  “Лістапад”  —  таксама 
частка лабатаміі, якую робя­
ць  беларускаму  грамадству. 
Некаторыя  мяркуюць,  што 
на  іх  ніяк  не  ўплывае  тое  ж 
Беларускае  тэлебачанне. 
Нехта  кажа:  маўляў,  гляд­
жу  БТ  толькі  для  таго,  каб 
пасмяяцца.  Я  перакананы, 
што  людзі  іншым  разам  не 
заўважаюць, як гэтае тэлеба­
чанне ўваходзіць у іхнюю га­
лаву.  Гэтаксама  і  “Лістапад”. 
Піяр  усё  роўна  спрацуе,  не­
прыкметна для нас.

— Я паглядзела прагра-
му і гульнявога, і дакумен-
тальнага кіно. Ёсць вельмі 
дастойныя і проста цікавыя, 
на мой погляд, работы…

—  Так,  я  згодны,  што  на 
“Лістападзе”  з’яўляюцца 
вельмі  неблагія  рэжысёры. 
Я  шчыра  люблю  нашых  даку­

менталістаў  Галіну  Адамовіч 
і  Віктара  Аслюка,  чые  фільмы 
падчас  “Лістапада”  будуць 
прадстаўлены  пад  рубрыкай 
“Нацыянальная  прэм’ера”. 
Гэта  сапраўды  прафесіяналы. 
Але мне шкада, што іх таленты 
выкарыстоўваюцца  для  палі­
тычнай раскруткі…

— А вы самі плануеце 
пайсці на “Лістапад”, каб 
паглядзець новыя даку-
ментальныя (і не толькі) 
стужкі?

—  Абавязкова  пагляджу 
фільмы Галі Адамовіч, Віктара 
Аслюка і іншых, але без фесты­
валю.

МАРЫНА МІТ

КОЛЬКІ КАШТУЕ “ЛІСТАПАД”?

Два  спецыяльныя  прызы 
будуць  уручаны  творцам 
ад  імя  кіраўніка  дзяржавы. 
Першы  —  падчас  адкрыцця 
кінафоруму — “За захаванне 
і  развіццё  традыцый  духоў­
насці ў кінамастацтве”.

Другі  прыз  уручаецца 
на  закрыцці  “Лістапада”  — 
“За  гуманізм  і  духоўнасць  у 
кіно”.

 ДАРЭЧЫ

7 лістапада ў 17.00 у Доме 
кіно  беларускую  прэм'еру 
“Масакра”  прадставіць 
рэжысёр  Андрэй  Кудзіненка 
і здымачная група.

6 лістапада  ў  кінатэатры 
“Беларусь”  актрысы  Еўдакія 
Германава  і  Алена  Драпека 
прадставяць  фільм  «Смер­
ць  въ  пенснэ,  ці  Наш  Чэхаў» 
(Расія) рэжысёра Ганны Чар­
наковай.

З  акцёрам  і  рэжысёрам 
Аляксандрам  Міхайлавым 
можна  будзе  сустрэцца  ў  кі­
натэатры  «Перамога»  7 ліс-
тапада ў 16.30. Ён прэзентуе 
руска­польскае  кіно  «Віскі 
з  малаком».  Фільм  заклікае 
да таго, каб стаць хоць трохі 
дабрэйшым  і  больш  спагад­
лівым да людзей з абмежава­
нымі здольнасцямі. У аснове 
сюжэта  —  каханне  глуханя­
мой  прадаўшчыцы  кветак  і 
музыкі.  Ролю  прадаўшчыцы 
выконвае  Наталля  Хахлова, 
актрыса  тэатральнага  пра­
екта акцёраў, якія не чуюць, 
«Недаслоў».  Роля  музыкі  ад­
ведзена заслужанаму артыс­
ту Расіі Фархаду Махмудаву.

У  Мінск  таксама  едзе  ін­
дыйскі  рэжысёр  Вікрамодзі­
тыа  Матване.  11 лістапада 
ў  Доме  кіно  ён  прэзентуе 
свой фільм «Удаан». На хінд­
зі  слова  Udaan  азначае  «ўз­
ляцець».  Udaan  —  гісторыя 
юнака Рохана, які вяртаецца 
жыць да свайго бацькі пасля 
васьмі  гадоў,  праведзеных 
у  пансіёне.  Ён  сутыкаецца  з 
новай  сям'ёй:  бацька  зноў 
ажаніўся,  і  ў  Рохана  з'явіўся 
зводны брат...

 З АФІШЫ

Пытанні гісторыі

Праз месяц літаратурная 
супольнасць краіны адзна-
чыць 100-гадовы юбілей 
аднаго з самых таямнічых 
(калі не самага) пісьменні-
ка ў айчыннай гісторыі — 
Змітрака Астапенкі. 

“Прадукт”  беларусізацыі, 
ён  прайшоў  праз  канцлагер, 
адкуль  уцёк,  быў  закінуты  са­
вецкай  выведкай  у  Еўропу, 
дзе ягоны след згубіўся... “Тут 
і цяпер” узгадвае незвычайны 
лёс паэта.

З “МСЦІСЛАЎСКАЙ  
СЁМУХІ”

Паводле  даных  НКУС, 
Змітрок Астапенка нарадзіўся 
14 лістапада 1910 года ў вёсцы 
Сяргееўка Шумілінскага раёна 
ў сям'і настаўніка. Друкавацца 
пачаў у самы разгар беларусі­
зацыі,  у  1926­м,  у  часопісе 
“Маладняк  Калініншчыны”.  У 
1929­м  скончыў  Мсціслаўскі 
педтэхнікум,  дзе  вучыўся  і 
блізка сышоўся з Юліем Таўбі­
ным,  Аркадзем  Куляшовым, 
Зямам  Піваваравым,  якіх  Кан­
драт Крапіва назваў “дружнай 

мсціслаўскай сёмухай”.
"Змітрок  Астапенка,  ху­

дарлявы  такі  і  цёмнавалосы 
хлопец,  цікавіўся  фізікай:  ён 
збіраўся  пісаць  прыгодніц­
кі  раман  пра  расшчапленне 
атама.  Яшчэ  Змітрок  вывучаў 
нямецкую  і  польскую  мовы, 
чытаў у арыгінале Гейнэ і Міц­
кевіча  і,  зразумела,  сам  пісаў 
вершы…”, — апісваў яго паэт і 
таварыш Аляксей Зарыцкі.

У  пераломным  1930  год­
зе  Астапенка  пераязджае  ў 
Мінск, дзе інтэлігенцыю пачы­
наюць цягаць на допыты і ссы­
лаць на Поўнач.

У ЦЯЛЯЧЫМ ВАГОНЕ НА 
ПОЎНАЧ

“У  1929  годзе  паэту  прыс­
ніўся сон: на Доме ўрада тра­
печацца  бел­чырвона­белы 
сцяг…  Аднак  перыяд  НЭП­
манаўскай  адлігі  скончыўся, 
прачнулася  бальшавіцкая 
рэакцыя, і паэт пачынае жыць 
двайным  жыццём.  З  аднаго 
боку, ён уваходзіць у творчую 
групу  пад  назвай  “Ударны 
пост”,  якая  гаворыць  сама  за 
сябе  (была  арганізавана  ў  Бе­
лАППе).  З  іншага,  ён  паведа­
міў пісьменніку Д. аб тым, што 
збіраецца  ўцячы  ў  Заходнюю 
Беларусь,  дзе  “писатель  мо­
жет писать, что ему хочется, а 
не  исполнять  социальный  за­
каз партии…”. Акрамя таго, на 
ягонай  кватэры  “собирались 
писатели…  для  прослушива­
ния  по  радио  заграничных 
передач  белогвардейцев­
эмигрантов”,  —  распавядае 
даследчык сталінскіх рэпрэсій 
Леанід Маракоў.

Як  вынік,  у  1933  годзе  Ас­
тапенка  арыштаваны  і  асуд­
жаны  да  трох  гадоў  высылкі. 
На  Поўнач  ён  ехаў  у  адным 
“цялячым вагоне з кратамі на 
вакенцах” з літаратарамі Мак­
сімам Лужаніным, Уладзімірам 
Сядурам,  Міхасём  Кавылём 
і  інш.  Пакаранне  адбываў  на 
пасяленні  ў  Марыінску  Кеме­
раўскай вобласці.

У ліпені 1935 года паэта не­
чакана  вызваляюць.  Ён  жыве 
ў Маскве, працуе настаўнікам 
рускай  мовы  і  літаратуры  ў 
школе № 252, аднак нядоўга. 5 
снежня 1936 года — паўторны 
арышт.

АДЗІНЫ ПРЫЗНАЎ ВІНУ
“Толькі  пасля  6  месяцаў 

бесперапынных  катаванняў 
(такога  супраціўлення  НКУС, 
магчыма,  не  ведаў),  калі  “мо­
лодость  разбита,  здоровье 
отнято”  (словы  самога  Ас­
тапенкі),  19  чэрвеня  паэт 
“успомніў”,  што  “с  детства 
отравлен  ядом  национал­
фашистских  идей”,  што  жыў 
“двурушнікам”  і  з'яўляецца 
“нацдэмфашыстам”,  што  ў 
“контррэвалюцыйнай  ар­
ганізацыі”  яны  абмяркоўвалі 
пытанні  аб  тым,  як  “Белорус­
сия  должна  стать  самостоя­
тельным  капиталистическим 
государством…”  і  што  “бе­
лорусская  культура  в  своём 
развитии должна пройти этап 
буржуазной  культуры”.  Так­
сама  Астапенка  прызнаў,  што 
штрафаваць за выкарыстанне 
рускай мовы ў будучай новай 
Вольнай  Беларусі,  прыдумаў 
ён”, — распавядае Леанід Ма­
ракоў,  пляменнік  расстраля­
нага  ў  1937­м  паэта  Валерыя 
Маракова. 

Восенню  1937­га  Змітрок 
Астапенка  асуджаны  на  8  га­
доў  пазбаўлення  волі.  З  не­
вядомых  прычынаў  толькі  ён 
адзін  з  усіх,  хто  праходзіў  па 
групавой  справе,  прызнаў 
сябе вінаватым. У канцлагеры 
разам  з  ім  знаходзіліся  паэт 
Станіслаў  Шушкевіч  і  празаік 
Янка Скрыган. Праз паўстагод­
дзя апошні пісаў ва ўспамінах: 
“Астапенка  стаў  задуменны, 
заклапочана­ўзрушаны…  У 
мяне  ён  раптам  запытаўся,  ці 
не  хачу  я  пабыць  у  Германіі. 
Чаго?  Навошта?  Якім  чынам? 
“Ах,  гэта  я  так  сабе…  Доўга  я 
тут не буду ўсё роўна”.

ТАЯМНІЧА З’ЯВІЎСЯ І ЗНІК
Вядома,  што  прынамсі  ад­

нойчы  ён  спрабаваў  ўцячы  з 
лагера.  Прычым  амаль  удала. 
Аднак суровая тайга прымусі­
ла  вярнуцца  за  дрот.  Вера­
годна,  у  1942­м  яго  вызвалілі, 
а  ў  канцы  верасня  1944­га 
Астапенка  таямнічым  чынам 
“у  складзе  падраздзялення 
разведчыкаў з горада Масквы 
быў перакінуты на тэрыторыю 
Чэхаславакіі”.  Прынамсі,  такі 
ліст з КДБ атрымала сястра па­
эта. “Вот я уже почти на месте. 

Через 2­3 часа иду дальше на 
запад… пешком в горы…”, — 
пісаў  сам  Змітрок  у  лісце  ўжо 
ад 7 кастрычніка.

Што  далей  здарылася  са 
Змітраком  Астапенкам  —  ць­
мяная  гісторыя.  У  1990  годзе 
паэт­эмігрант  Масей  Сяднёў, 
які  падчас  вайны  працаваў  у 
берлінскай  калабарацыйнай 
газеце  “Раніца”,  узгадваў:  “У 
Берліне  (у  канцы  1944  —  па­
чатку  1945  года)  мы  атрымалі 
ліст  ад  Змітрака  Астапенкі.  Ён 
прасіў  дапамогі…  Ліст  гэты 
пераслалі  ў  “Раніцу”  з  рускай 
газеты,  што  таксама  выходзіла 
ў Берліне. Яго чытаў мне Улад­
зімір Дудзіцкі. Змітрака я ведаў, 
сустракаўся на этапах, у турмах. 
Ад Змітрака ўсяго можна было 
чакаць, чалавек ён быў неарды­
нарны,  адукаваны,  таленавіты, 
адчайны. Ён неаднаразова ўця­
каў.  Усё  магло  здарыцца,  калі 
апынуўся ў Славакіі, мог ён там і 
не загінуць…”.

І  яшчэ  адзін  цікавы  факт. 
Сябар  Астапенкі  Аркадзь  Ку­
ляшоў сцвярджаў, што адной­
чы ў пасляваенны час “знаёмы 
твар  прамільгнуў  у  вірлівым 
маскоўскім натоўпе”. Застаец­
ца  дадаць,  што  ў  1954  і  1956 
гадах  паэт  быў  рэабілітаваны 
Вярхоўным  Судом  СССР  па 
абедзвюх  справах.  Чаму,  так­
сама застаецца загадкай.

КЛІМ КАЧКІН

"IНКВIЗIЦЫЯ" 
З гiшпанскаю ночкай чатыры сьцяны
Здружылiся моцна i слаўна...
Апоўначы цiха прыходзяць яны — 
Кожны ў чорнай сутане.
Прыходзяць як зданi, як сны уначы,
Ў муры гарацешнай цямнiцы...
З малiтваю дзынкнуць чатыры 
ключы —
Сант­iнквiзiцыя...
Таемныя маскi i сьвет лiхтароў,
I складзены вусны ў гiмне...
А заўтра на полымя боскiх кастроў
Пацягнуць ў Мадрыдзе, у Рыме...
— У славу Марыi, у славу Хрыста,
У вечную боскую памяць!..
Трагiчныя бляскi жывога кастра
Зямлю i стагодзьдзi заплямяць.
Тут Гуса запаляць, Джардана Бруно,
Тут сотня жанчын спапялее...
Тут згасне, згарыць за варожай 
сьцяной
Вялiкi ўздым Галiлея.
Жыцьцё на стагодзьдзi павернуць 
назад,
Асудзяць народы, краiны
На чорны застой, на глухi заняпад,
На аўто­да­фэ, на загiны...
Тут розум зьняволяць i возьмуць у 
палон,
Зальлюць непавiннаю кроўю,
I кроўю запiшуць ў гiсторыю дзён —
"Сярэдневякоўе"...

Сакавік 1930.

 АДКРЫТЫ АРХІЎ

“У 1929-М ЯМУ ПРЫСНІЎСЯ БЕЛ-ЧЫРВОНА-
БЕЛЫ СЦЯГ НАД ДОМАМ УРАДА”

З жыцця рэгіёнаў

ЧЫМ ТУТ ВЫХВАЛЯЦЦА? 
Бліжэйшым  часам,  як  аб 

гэтым адкрыта гавораць у Бя­
лынічах, ён  мае намер наведа­
ць  гэты  горад  і  адмнайменны 
раён.  А  чаму  б  і  не?  У  нас  жа 
таксама  ёсць  “ягоны”  Лядо­
вы палац... Калі ж сур’ёзна, то 
раён  гэтымі  днямі  сапраўды 
нервова  і  напружана  фарбуе 
парканы,  падмалёўвае  “на­
глядную  агітацыю”,  падсыпае 
дарогі,  папраўляе  бардзю­
ры,  высякае  хмызняк  і  косіць 
пажухлую  траву.  А  вось  што 
рабіць  з  рэальнай  эканаміч­
най  і  сацыяльнай  сітуацыяй 
ў  раёне?  Тут  аператыўна  пад­
фарбаваць  што  (у  межах  ад  6 
да 10 лістапада, калі чакаецца 
прыезд высокага госця) не вы­
падае.

Спачатку  чыноўнікам  аб­
вясцілі,  каб  яны  рыхтаваліся 
да  наведвання  госцем  толькі 
аднаго  прадпрыемства  ААТ 
“Бялыніцкі пратэінавы завод”. 
Не  паспелі  ў  райвыканкаме 
ўздыхнуць  з  палёгкай,  як 
прыйшло  новае  паведаленне 
—  адбудзецца  візіт  і  на  “Бя­
лыніцкі  ветсанутыльзавод” 
(ці, як гавораць у раёне,    “мя­
са­касцявы  завод”).  Што  тут 
глядзець, белынічане не вель­
мі  разумеюць.  Ну  выкінулі  з 
завода  старое  абсталяванне, 
замянілі яго на новае — мадэ­
рнізавалі лінію па вытворчасці 
абагачальніка  бялкова­тлуш­
чавых кармоў. Аднак заводзік 
маленькі — усяго на некалькі 
дзясяткаў  чалавек.  Чым  тут 
выхваляцца?

УСПАМІНАЮЧЫ  
МАШЭРАВА

А  таму  на  ўсялякі  выпадак 
па  ўласнай  ініцыятыве  раён­
нае  начальства  распарадзіла­
ся  рыхтаваць  да  паказу  і  ўсе 
іншыя прадпрыемствы раёна. 
Забегалі  людзі  на  тэрыторыі 
бялыніцкага цэха ААТ “Бабулі­
на крынка” па вытворчасці сы­
роў,  на  крухмальным  заводзе 
ААТ  “Новая  Друць”,  на  камбі­
наце  кааператыўнай  прамыс­
ловасці  (па­простаму  —  на 
хлебазаводзе). Што там робіц­

ца аператыўна ў сэнсе ўдаска­
налення тэхналогіі, невядома. 
Ды і ці магчыма такое за тыд­
зень? А вось тое, што робіцца 
па  навядзенні  вонкавага  па­
радку,  па  тым  жа  падфарбоў­
ванні  і  падпраўцы  пахіснутых 
парканаў,  і  бачна,  і  чуваць  на 
ўвесь раён. Школа, навык, тра­
дыцыя і ўменне будаваць у нас 
“пацёмкінскія вёскі” ад тых жа 
кацярынінскіх часоў засталіся. 
Не,  калі  б  праехаць  ціха  ў  які 
раён, як гэта час ад часу рабіў 
любімы не ўсімі сённяшнімі дэ­
макратамі і сённяшнім кіраўні­
ком  краіны  таксама  (вось  та­
кое  цікавае  супадзенне)  Пётр 
Міронавіч Машэраў, то можна 
ўбачыць  і  пачуць  нешта,  што 
сапраўды  хвалюе  людзей,  і 
дазнацца пра нешта рэальнае 
з іхняга жыцця.

Паводле яе, афіцыйнае 
беспрацоўе ў раёне 
не перавышае 1% 
працаздольнага 

насельніцтва. У людзей 
гэтае сцвярджэнне 

нічога, акрамя горкага 
смеху, не выклікае.

Гэты  прабел,  карыстаючы­
ся выпадкам, вырашыў ліквіда­
ваць я сам. І вось што атрыма­
лася. На маё пытанне “Аб чым 
вы хацелі б запытацца ў Аляк­
сандра  Лукашэнкі?”  людзі,  на 
маё здзіўленне, адказвалі з вя­
лікай  ахвотай.  Самае  першае, 
пра  што  баліць  галава  ў  мяс­
цовага  народа,  —  гэта  адсут­
насць  у  раёне  працы,  немаг­
чымасць  (без  добрага  блату) 
уладкавацца  на  больш­менш 
прыстойнае  месца.  Лядовы 
палац, што красуецца пры ўез­
дзе ў Бялынічы, становішча не 
выпраўляе.  “Нам  бы  парачку 
заводаў  якіх”,  —  вось  што  га­
варылі апытаныя мною людзі, 
— каб не з’язджаць ад роднай 
хаты  і сваіх сем’яў на расійскі 
рызыкоўны працоўны фротн”.

Але гэтаму рашуча пярэчы­
ць  афіцыйная  статыстыка. 
Паводле  яе,  афіцыйнае  бес­
працоўе  ў  раёне  не  перавы­

шае  1%  працаздольнага  на­
сельніцтва.  У  людзей  гэтае 
сцвярджэнне  нічога,  акрамя 
горкага  смеху,  не  выклікае. 
Схема  такой  “статыстыкі” 
вядомая:  дапамога  па  бес­
працоўі  настолькі  мізэрная, 
што не вартая ніякіх высілкаў 
на  яе  афармленне.  Дарэчы, 
аформіцца­зарэгістравацца  ў 
службе  занятасці  звычайнаму 
вясковаму  чалавеку  ёсць  на 
практыцы  непераадольнай 
задачай:  находзішся  па  кабі­
нетах  і  інстанцыях,  дзе  цябе 
ніхто не чакае і ніхто не рады, 
ды і кінеш­плюнеш з гора і не­
разбярыхі…

ТЫСЯЧА ЧАЛАВЕК 
“СЮДЫ”, ПАЎТЫСЯЧЫ 
“ТУДЫ”

Увогуле  ж  якасць  і  адказ­
насць сваёй “статыстыкі” мяс­
цовая  ўліковая  кантора,  дзе 
нібыта ўсё і пра ўсіх ведаюць, 
прадэманстравала летась. Па­
водле яе даных, на 01.01.2009 
года ў Бялыніцкім раёне было 
19,9  тысячы  жыхароў,  у  тым 
ліку 9,6 тыс. — у самім гарад­
скім  пасёлку.  Па  выніках  жа 
перапісу  насельніцтва,  які 
прайшоў  сёлета  ў  кастрычні­
ку,  у  раёне  пражывае  амаль 
22  тысячы  чалавек,  а  ў  саміх 
Бялынічах  —  амаль  11  тысяч. 
Таму хацелася б ведаць, з якіх 
жа  лічбаў  насамрэч  зыход­
зіць  раённае  начальства,  калі 

плануе  (як  у  нас  прынята,  на 
5­цігодку) эканамічнае і сацы­
яльнае развіццё раёна і пасёл­
ка?  Тысяча  чалавек  “сюды”, 
паўтысячы  “туды”  —  гэта  для 
іх дробязь?!

Для  людзей  жа  не  сакрэт, 
што кожны год больш за тыся­
чу  жыхароў  Бялынічаў  паста­
янна  працуюць  у  Расіі  —  гэта 
іх, відаць, і не лічыла статысты­
ка,  каб  не  браць  на  клопат.  І 
толькі такім чынам выжываю­
ць гэтыя людзі і іх сем’і. А вось 
для  сацыяльных  даброт  іх, 
гэтых  людзей,  нібыта  і  няма  ў 
наяўнасці:  месцаў  у  дзіцячых 
садках,  напрыклад,  не  хапае, 
не стае лякарстваў. “Перспек­
тыўнае планаванне” на аснове 
статыстыкі...

Але высокаму госцю, якога 
з хваляваннем і не без пэўнага 
страху  чакаюць  у  Бялынічах, 
усяго  гэтага  не  распавядуць. 
Расповеды  будуць,  як  мы  ба­
чылі  гэта  пры  наведванні  ім 
жа  заходніх  абласцей  краіны, 
выключна  пра  росквіт,  дасяг­
ненні  і  пра  яшчэ  больш  сме­
лыя планы...

Ну  а  тое,  напрыклад,  што 
ў  нядаўнія  летнія  месяцы  ра­
бочыя  на  Бялыніцкім  крух­
мальным заводзе атрымлівалі 
ў  месяц  ад  250  да  300  тысяч 
рублёў, на фоне росквіту і пла­
наў выглядае драбязой альбо 
мясцовымі  “перагібамі”,  пра 
якія  высокаму  госцю  ведаць 
не трэба.

ІВАН БАРЫСАЎ

ЯК ТРЭБА ФАРБАВАЦЬ 
“ПАЦЁМКІНСКІЯ ВЁСКІ” 

Гэтымі днямі ледзь 
паспяваеш сачыць за 
“дзелавымі паездкамі” 
кіраўніка дзяржавы, якія, 
па ягоных словах, “не ма-
юць адносін да выбараў”.

Нічога  не  мяняецца  ў  гэтым  жыцці 

Хоць  у  Бібліі  сказана,  што 
напачатку  было  Слова,  там 
ёсць і іншае важнае выказван­
не: Fiat lux! — Хай будзе святло!

Майстэрствам  гаварыць 
пра сутнасць свету і чалавека 
пасрэдніцтвам  святла,  жыва­
пісу валодае далёка не кожны 
творац.

Выступленне  Барыса  За­
борава  на  адкрыцці  яго  пер­
санальнай  выставы  было  са­
мым кароткім з усіх. І гаварыў 
ён,  зноў  жа,  пра  святло  —  у 
самым  канкрэтным  сэнсе  гэ­
тага  слова.  Калі  рыхтавалася 
выстава  (а  на  тое,  каб  гэтая 
падзея  адбылася,  спатрэбіўся 
не  адзін  год),  мастак,  павод­
ле  яго  ўласнага  прызнання, 
больш  за  ўсё  хваляваўся  за 
тое,  наколькі  добра  будуць 
выстаўлены  карціны,  як  яны 
будуць  асветлены,  як  будуць 
глядзецца з розных ракурсаў. 
І толькі тут, у Мінску, калі ўба­
чыў,  як  прафесійна  і  дасціпна 
маладыя  супрацоўнікі  музея 
працуюць з палотнамі, адразу 
супакоіўся.

І  яшчэ  Барыс  Забораў  ска­
заў,  што  яго  цяжка  абвінава­
ціць  у  адсутнасці  фантазіі,  але 
ўсяго  некалькі  гадоў  назад  ён 
нават  уявіць  сабе  не  мог  ад­
крыцця  сваёй  персанальнай 
выставы  на  радзіме.  І  сапраў­
ды,  у  фае  мастацкага  музея 

адбывалася  нешта  фантасма­
гарычнае. Сюды прыйшлі сотні 
людзей  —  што  называецца, 
увесь  сталічны  бамонд.  Былі 
тут  сябры  і  знаёмыя  Забора­
ва  (а  іх  у  яго  ва  ўсе  перыяды 
жыцця  было  шмат)  —  мастакі, 
журналісты,  кінематаграфісты, 
прадстаўнікі  самых  розных 
творчых  прафесій.  Былі  і  афі­
цыйныя  асобы,  пачынаючы 
ад  міністра  замежных  спраў 
Беларусі  Сяргея  Мартынава 
і  міністра  культуры  Паўла  Ла­
тушкі (міністр культуры ў сваім 
выступе ўмудрыўся ўганарава­
ць  свайго  калегу  Мартынава 
нейкай  ведамаснай  узнагаро­
дай,  чаму  той  шчыра  здзівіўся 
—  усё  ж  такі  мерапрыемства 
было  прысвечана  Забораву), 
пасла Францыі ў Беларусі Міш­
эля  Рэнеры,  які  выступіў  на 
цудоўнай  беларускай  мове,  і 
заканчваючы  членамі  Палаты 
прадстаўнікоў,  а  таксама  ліда­
рам  ФПБ  Козікам.  (Для  мяне 
асабіста  прысутнасць  яго  на 

мастацкай  выставе  была  за­
гадкай.  Мабыць,  нядаўнія  хва­
ляванні  прафсаюзаў  у  Фран­
цыі,  выкліканыя  павышэннем 
пенсіённага  ўзросту,  прыцяг­
нулі  ўвагу  прафсаюзнага  ліда­
ра да французскіх гасцей.) 

Жонка  Барыса  Заборава 
Ірына  Басава  ў  сваёй  звы­
чайнай  іранічнай  манеры 
параўнала  наплыў  гасцей  на 
вернісажы  з  балем  сатаны  ў 
“Майстры і Маргарыце”.

Сапраўды,  быў  ва  ўсім  гэ­
тым  нейкі  неймаверны,  па­
радаксальны  кантраст.  Шум, 
гармідар,  мітусня,  парад 
правінцыйнай  моды,  браз­
гатанне  посуду  на  фуршэце, 
куды  натуральна  перацёк  з 
выставачных  залаў  натоўп 
гледачаў,  і…  карціны  Забора­
ва,  поўныя  таямнічага  святла, 
настальгіі, паэзіі колераў і роз­
думу аб радзіме.

Беларускае  радыё  параўна­
ла  Барыса  Заборава  з  іншым 
знакамітым  ураджэнцам  Бела­

русі  Маркам  Шагалам.  Казаць 
банальнасці,  зразумела,  не 
забароніш.  Той,  хто  вымавіў 
гэтую, напэўна, уявіў яе камплі­
ментам. І нікому не прыйшло ў 
галаву, што мастаку маштабу За­
борава не патрэбны падобныя 
кампліменты.  Ён  існуе  ў  гісто­
рыі мастацтва побач з Веласке­
сам,  Мацісам,  Пікаса,  Суціным, 
Шагалам.  Існуе  сам  па  сабе.  А 
выстаўляць  яго  карціны  сёння 
— гонар для любой самай прэс­
тыжнай галерэі Еўропы.

Іншая справа, што калі згад­
ваць  Шагала  (дарэчы,  першы 
раз  Забораў  прыехаў  з  Фран­
цыі  ў  Беларусь  менавіта  ў  су­
вязі з шагалаўскім пленэрам у 
Віцебску  гадоў  дзесяць  таму), 
дык трэба гаварыць пра ўсё, у 
тым ліку пра тое, што трыцца­
ць гадоў назад імя гэтага маста­
ка было ў Беларусі забаронена, 
што  з  Энцыклапедыі  літарату­
ры і мастацтва (ЭлімБел) па за­
гадзе начальства быў выкінуты 
артыкул пра Шагала...

Прыкладна 90 гадоў назад з 
Савецкай Расіі па загадзе Лені­
на  былі  высланы  на  караблі  ў 
ЗША  ўсе  вядомыя  некамуніс­
тычныя  філосафы,  сацыёлагі, 
псіхолагі.  Такія  “філасофскія 
караблі” час ад часу цягам гіс­
торыі  ХХ  стагоддзя  высылалі­
ся,  умоўна  кажучы,  з  розных 
савецкіх  рэспублік.  Хтосьці 
пускаўся плыць насустрач сла­
ве самастойна.

У  свеце,  магчыма,  сапраў­
ды  адбываецца  нешта  такое, 
што караблі іншым часам вяр­
таюцца.

Fiat lux!
МАКСІМ ПЕШКА

Выступаючы на адкрыцці 
выставы Барыса Забо-
рава ў Нацыянальным 
мастацкім музеі, адзін з 
найстарэйшых беларускіх 
мастакоў Арлен Каш-
курэвіч сказаў пра свайго 
сябра і калегу так: мас-
так-філосаф. Здавалася 
б, проста, але выключна 
трапна.

КУДЫ ПРЫПЛЫВЕМ НА 
“ФІЛАСОФСКІМ КАРАБЛІ”

Карабель можа быць і філасофскім 


